
MINUTI

Il-Minuti tal-Laqgħa Nru. 40 li saret fis-27 ta’ Frar 2019, ġew konfermati. 

KORRISPONDENZA

IĊ-CHAIRPERSON (Onor. Beppe Fenech Adami): Insellmilkom.  Kif tafu, is-Segretarja tal-Kumitat iċċirkolat email li rċevejna mingħand l-Awditur Ġenerali b’informazzjoni li ntalbet fl-aħħar laqgħa ta’ dan il-Kumitat. F’din l-email hemm informazzjoni dwar xi kumpaniji privati u bħalma hija l-prassi ta’ dan il-Kumitat, qiegħed nissuġġerixxi, li jekk il-Kumitat jaqbel, din l-informazzjoni ma tiġix uploaded fuq il-website tal-Parlament.   Jidher li m’hawnx oġġezzjonijiet. 

Ngħaddu issa għall-item li jmiss fuq l-aġenda.






























RAPPORT ANNWALI TAL-AWDITUR ĠENERALI GĦAS-SENA 2017: ARREARS OF REVENUE

IĊ-CHAIRPERSON: Illum saret talba sabiex issir preżentazzjoni u analiżi dwar dawk li huma arrears of revenue li fir-rapport tal-Awditur qegħdin bejn paġna 192 u 213. Is-Segretarja tal-Kumitat qed tinfurmani li l-laqgħa tal-lum ma tistax iddum aktar mill-4:15 p.m. għax minkejja li l-Parlament għandu ħafna kmamar tal-Kumitati, din il-kamra hemm bżonnha biex jiltaqa’ Kumitat ieħor fl-4:30 p.m. u minħabba aspett tekniku l-kumitat ta’ qabel ikun irid jieqaf ftit tal-ħin qabel ma jibda ta’ wara. Għalhekk illum nagħmlu diskussjoni sal-4:15 p.m., naraw fejn naslu, imbagħad we’ll take it up from there. 

Nibda billi ntlob lill-Awditur Ġenerali sabiex jingħaqad magħna fuq il-Mejda u jibda jagħmel il-preżentazzjoni tiegħu.

Is-Sur Charles Deguara, Awditur Ġenerali, ħa postu madwar il-Mejda. 

IS-SUR CHARLES DEGUARA (Awditur Ġenerali): Sur President, din hija l-ewwel laqgħa li qiegħda ssir dwar dan ir-rapport annwali ppubblikat is-sena li għaddiet mill-Uffiċċju tagħna.  L-audits li jkun hemm fir-rapport ġeneralment ikunu jiffukaw fuq ministeru wieħed, jew entità waħda, jew dipartiment wieħed, imma s-suġġett magħżul għal-lum imiss ħafna mill-entitajiet tal-Gvern speċjalment dawk l-entitajiet li għandhom responsabilità biex jiġbru l-finanzi tal-Gvern. Kif tafu, kull entità hija obbligata tinforma lit-Teżor b’dawn l-ammonti, it-Teżor jgħadduhomlna u aħna nippubblikawhom fir-rapport annwali tagħna. L-iżjed  entitajiet li jiġbru finanzi għall-Gvern huma ovvjament l-Income Tax Department u l-VAT Department. 

IĊ-CHAIRPERSON: Nitlob issa lis-Segretarju Permanenti fil-Ministeru għall-Finanzi sabiex jingħaqad magħna fuq il-Mejda u jagħmel il-preżentazzjoni tiegħu fuq dak li hawn fir-rapport. 

Is-Sur Alfred Camilleri, Segretarju Permanenti fil-Ministeru għall-Finanzi, ħa postu madwar il-Mejda.

IS-SUR ALFRED CAMILLERI (Segretarju Permanenti fil-Ministeru għall-Finanzi): L-ewwel nett, qabel ma nidħol ftit fiċ-ċifri li hemm fir-rapport naħseb li huwa mportanti li npoġġu l-kuntest għax, fil-fehma tiegħi, jekk ma npoġġux il-kuntest, iċ-ċifri ma jinqrawx u ma jkunux jistgħu jinftiehmu b’mod tajjeb. Jien għamilt ftit analiżi li tmur oltre mir-rapport. Ilkoll nafu li hemm rabta sostanzjali mill-qrib bejn id-dħul tal-Gvern u dak li jkun għaddej fl-ekonomija.  Aħna nibnu l-Baġit fuq il-bażi tal-forecasts ekonomiċi li nkunu qegħdin nagħmlu – speċjalment dawk tad-dħul – għas-sena li tkun ġejja. Meta niġu biex niddiskutu l-arretrati tal-Gvern ma nistgħux niddivorzjaw dan il-kuntest, għax inkella wieħed jista’ jasal għal konklużjonijiet li ma jkunux daqshekk korretti. U għal dan il-għan jien ħejjejt ftit ċifri.

L-ewwel nett, għandek sitwazzjoni fejn over the years – u jien ġbart iċ-ċifri mill-2012 sal-2017, is-sena li qed jitkellem fuqha r-rapport – l-arretrati tad-dħul tal-Gvern qegħdin fl-average ta’ 5.3%, sena jkun kemm kemm aktar u sena tkun kemm kemm inqas. Fl-aħħar sena, jiġifieri fl-2017, din iċ-ċifra kienet ta’ 4.7% ta’ dak li jipproduċi l-pajjiż.   Hawnhekk qed nuża l-Gross Domestic Product (GDP), jiġifieri dak li jipproduċi l-pajjiż, f’termini kurrenti għax hawnhekk qed nitkellmu fuq flus kurrenti mhux f’termini reali biex inqabblu like with like. 
Id-dħul tagħna jiddependi mill-ekonomija, u jekk wieħed iħares lejn kif telgħet l-ekonomija u kif tela’ d-dħul tal-Gvern isib li bħala average qegħdin nitkellmu fuq madwar 5% arretrati, filwaqt li għal dak li jipproduċi l-pajjiż qegħdin nitkellmu fuq li tlaqna minn €7.2 biljun u spiċċajna b’€12.3 biljun fl-2017. U qiegħed niffoka fuq id-dħul rikurrenti tal-Gvern għax dak li nagħmlu fil-pajjiż jiddependi minn erba’ sorsi li kollha huma marbutin b’mod intimu – mhux grant għax grant ikun tahielek xi ħadd u ma tkunx marbuta mal-ekonomija – mal-ħidma tagħna fil-pajjiż.  Il-pajjiż qiegħed jgħix minn erba’ sorsi, li huma l-income tax – u hawnhekk qed nitkellem fuq id-dħul personali tan-nies u tal-kumpaniji għax aħna fil-każ tal-kumpaniji għandna income tax mhux corporate tax u huwa importanti li nissottolineaw dan għax meta jkun hawn ħafna diskors fuq is-sistema tat-taxxa tagħna speċjalment is-sistema tat-taxxa tal-kumpaniji, hemm min jibda jħawwad ħaġa m’oħra – is-social security – dik li ngħidulha l-bolla u li tiddependi fuq in-nies li jaħdmu – il-VAT – li tiddependi mill-kummerċ u mill-konsum li jkun għaddej fil-pajjiż – u  Dwana – jiġifieri s-sisa u affarijiet bħal dawn li wkoll huma marbutin b’mod intimu mal-andament tal-ekonomija. 

Jien għedtilkom li, give or take, l-arretrati tagħna qegħdin madwar 5%. Issa jekk inħarsu lejn l-2012 naraw li ftit aktar minn 4% ta’ dawn il-5% kienu magħmulin minn dawn l-erba’ sorsi ta’ dħul; fl-2013 kważi kollox kien accounted for minn dawn l-erba’ sorsi ta’ dħul; fl-2014, 4% minn 5% kienu accounted for minn dawn is-sorsi ta’ dħul; fl-2015 3.21%; fl-2016 4% u fl-2017 3.4%, dejjem mill-5%. Il-punt tiegħi hawnhekk huwa li jekk inħarsu lejn id-dħul naraw li recurrent revenue minn dawn is-sorsi li semmejt, fl-2017 kellna €4.3 biljun, li minnhom, €3.5 biljun ġew minn dawn is-sorsi li semmejt, filwaqt li mis-sorsi l-oħra kollha tal-Gvern id-dħul kien ta’ €500 miljun, li m’iniex qed ngħid li mhuma xejn. Mela r-recurrent revenue f’dawn is-sitt snin kważi rdoppja, għax minn 2.7% tela’ għal 4.3%, u minkejja dan, l-arretrati baqgħu madwar 5%; kien hemm snin fejn kienu kemm kemm ogħla, pereżempju fl-2015 kienu 4.5%, fl-2016 5.4%, u fl-2017 4.5%,   imma on average kienu 5%. Issa hawnhekk jien għamilt average tal-averages, li min jifhem fl-istatistika – u jien naħseb li naf daqsxejn żgħira dwar statistika – jaf li mhux suppost tagħmel hekk, imma bażikament qegħdin nitkellmu fuq 5.3%. Dawn iċ-ċifri juru li l-collection efficiency tal-amministrazzjoni tagħna hemmhekk qiegħda. Meta tħares lejn l-arretrati tara somma li mhijiex ċkejkna – u se nidħol fiha wkoll għax naħseb li huwa hemm fejn dan il-Kumitat irid jagħmel ftit differenza, u ċioè li jkollna ftit value added fuq problema li għandna, li hija antika ħafna u li rridu nindirizzaw u li darba ppruvajna nindirizzawha u ma wasalniex. Il-punt kollu hu li dawn iċ-ċifri juru li minkejja li hemm stock ta’ arretrati li rridu niġru warajhom u rridu nindirizzawhom, fil-ġbir aħna effiċjenti. Jekk tistaqsuni wasalniex ngħidilkom li f’dan ix-xogħol qatt ma tasal, però aħna, l-ewwel wieħed jien, niġru wara l-flus kuljum għax jekk ma tiġrix wara l-flus se tispiċċa bil-flus jiġru warajk għax kulħadd jitolbok u int ma jkollokx minn fejn tagħti, u allura bilfors irid ikollok min itektek moħħu dwar kif se jdaħħal.  Jiġifieri filwaqt li iva, hemm stock ta’ arretrati li rridu nkomplu nindirizzawhom, iċ-ċifri juru li s-sistema taħdem sewwa, għax kieku s-sistema mhijiex effiċjenti, meta għandek it-tkabbir fl-ekonomija – u l-ekonomija ġieli taħdem kemm kemm aktar u ġieli taħdem kemm kemm inqas imma dejjem tiela’ – kieku l-arretrati jiżdiedu mhux jonqsu. Mela l-effiċjenza qiegħda hemm. 

Kif tafu, minn xi snin ‘il hawn, fil-Baġit bdejna nagħmlu miri għal kemm kull dipartiment irid jiġbor mill-arretrati li għandu, jiġifieri mhux biss qegħdin niġru wara flusna u nagħmlu minn kollox biex ma jkunx hemm ammonti li jaqgħu preskritti kif ġieli ġara snin ilu – fil-fatt kienu ġew anke emendati l-liġijiet biex jekk jista’ jkun ma jkun hemm xejn preskrizzjonijiet – talli fil-Baġit qegħdin nagħtu miri lil kull dipartiment biex jiġri wara l-flus li jkun għad baqa’ jinġabru, ħalli jekk jista’ jkun jinġabru. 

Waħda mill-problemi ta’ dan ir-rapport hija li jissemmew ħafna biljuni ta’ ewro imma ħafna minnhom mhumiex collectable, u n-nies tat-taxxa ġieli spjegaw quddiem dan il-Kumitat għalfejn dawn mhumiex collectable. Fil-passat, u m’iniex qed nitkellem fuq passat riċenti imma qed nitkellem fuq 15-il sena u anke 30 sena ilu, kellna sistemi li… Nista’ ngħid li minn dawk iċ-ċifri hemm €2.2 biljun li huma statute barred, jiġifieri ma jistgħux jinġabru, u €193 miljun oħra li huma kkontestati fil-qorti u qegħdin jistennew deċiżjoni mill-qorti.  Idealment dawn jiġu written off imma biex isir dan irid ikun hemm il-qbil ta’ kif isir dan il-proċess, b’mod trasparenti u li jkun aċċettabbli għal kulħadd. Qed ngħid hekk għax diġà konna ppruvajna nagħmluha din, imma kienet problema kbira u allura hemm ħafna li jibżgħu minnha, fis-sens li trid tmur quddiem il-Ministru u tippreżentalu €2 biljun u tgħidlu jiffirma ħalli dawn jiġu written off.

IĊ-CHAIRPERSON: Min ikun iddeċieda li dawk l-ammonti huma statute barred? 

IS-SUR ALFRED CAMILLERI: Hemm pereżempju ammonti li huma ex ufficio assessments – issa jispjegaw f’aktar dettall in-nies tat-taxxa – li huma statute barred u huma uncollectable. Darba bdejna proċess biex nagħmluha, imma kienet ħolqot ħafna nkwiet u jekk mhux se jkun hemm ċertu livell ta’ qbil dwar il-proċess, u li dan ikun wieħed trasparenti, naħseb li jerġa’ jkun hemm id-diffikultajiet għax dan huwa parti mis-sistema. 

Imbagħad hemm issue oħra, li hija waħda legali, u qed nirriferi għall-kontribuzzjonijiet tal-korporazzjonijiet lejn ħaddiema li kienu mpjegati tal-Gvern. Hemmhekk hemm ammont li, fil-fehma tiegħi, huwa kważi fittizju, għax il-korporazzjoni tikkontribwixxi għal parti mill-pensjoni tat-Teżor imma ħafna minn dawn il-korporazzjonijiet huma funded mill-Gvern u allura qegħdin nitkellmu dwar l-istess but. Dik, fil-fehma tiegħi, hija issue li hija ħafna eħfef biex tiġi resolved u naħseb li ta’ min wieħed jara kif jagħmilha wkoll. 

IĊ-CHAIRPERSON: Nirringrazzjak. Hawn domandi?  L-Onor. Chris Said.

ONOR. CHRIS SAID: Sur Camilleri, inti tkellimt f’termini ta’ persentaġġi meta semmejt kemm kibret l-ekonomija, u kif il-persentaġġi baqgħu dejjem kważi l-istess mat-tkabbir fl-ekonomija fuq numru ta’ snin. Biex immorru fuq ċifri reali, tista’ tgħidilna kemm kienu l-arretrati fl-2012 u kemm kienu l-arretrati fl-2017? 

IS-SUR ALFRED CAMILLERI: F’dak li huwa net collectable, qegħdin nitkellmu fuq €412 miljun fl-2012, u €526 miljun fl-2017.

ONOR. CHRIS SAID: X’jiġifieri “net collectable”?

IS-SUR ALFRED CAMILLERI: Net collectable huma dawk l-ammonti li jekk tiġri warajhom, għandek ċans tiġborhom, jiġifieri mhux dawk li huma statute barred, u li qishom ħmieġ fis-sistema. Dawk huma antiki, u ħafna minnhom ma jinbidlux għax madwar għaxar snin ilu kienet saret emenda għal-liġi li permezz tagħha ma baqax jiġi permess li jkun hemm ammonti li jaqgħu preskritti. Naħseb li l-emenda saret aktar qabel, imma mbagħad in-nies tat-taxxa jkunu jistgħu jispjegaw eżatt dwar dan.

ONOR. CHRIS SAID: Qed nifhem tajjeb li l-ammont ta’ dawk li huma preskritti, minn ċerta data ‘l quddiem, ma żdiedx?

IS-SUR ALFRED CAMILLERI: Mhux suppost żdied. 

ONOR. CHRIS SAID: Għax tneħħiet il-preskrizzjoni.

IS-SUR ALFRED CAMILLERI: Inħoloq mekkaniżmu li bih il-preskrizzjoni ma titħalliex tiskatta. Ġiet entrenched fil-liġi.

ONOR. CHRIS SAID: Sur Camilleri, inti tajtna l-ammonti net collectable. Kemm kienet iċ-ċifra totali fl-2012 u fl-2107?  Jiġifieri kemm kien it-total kollu, inkluż dawk l-ammonti preskritti?

IS-SUR ALFRED CAMILLERI: Jien għandi ċ-ċifri tan-net collectable, imma nista’ naħdem l-istess eżerċizzju u ninkludi dawk li huma preskritti. Ħafna mill-ammont huwa kostanti għax hija kavilja li ladarba ddaħħalha se tibqa’ bejn wieħed u ieħor fl-istess ilmijiet.

ONOR. CHRIS SAID: Imma għandek l-ammonti? 

IS-SUR ALFRED CAMILLERI: Tan-net collectable għandi sena b’sena sal-2017,  imma nista’ niġbor tal-preskrizzjonijiet ukoll.

ONOR. CHRIS SAID: Jiġifieri inti qed tissuġerixxi li jkun hemm sistema, li jkun hemm ir-rieda politika, jew li jkun hemm il-Parlament li joħroġ b’sistema biex ċerti ammonti li huma preskritti – u li inti ġustament għedt li qed iħammġu s-sistema għax fil-verità jekk mhux se jinġabru qegħdin hemm biex taparsi qegħdin hemm – jinqatgħu?

IS-SUR ALFRED CAMILLERI: Is-suġġeriment tiegħi hu li għandu jkun hemm sistema fejn aħna nipproponu l-proċess kif isir, ikun hemm qbil mal-Awditur dwar kif isir, jekk hemm bżonn niġu nispjegawha wkoll f’dan il-Kumitat, imbagħad il-proċess jiġi mplimentat.  Għax ma tistax b’daqqa ta’ pinna you write-off everything, imma trid tidħol account, account. Aħna ma nagħmlux write-offs b’mod leġġer, u safejn naf jien ma kien hemm ebda ministru li għamel write-offs b’mod leġġer –  jien nista’ ngħid għax ħdimt ma’ diversi ministri – għax write-off hija xi ħaġa serja u tqila u trid tispjegaha u allura trid tidħol f’kull account. Ir-rapport tal-Awditur isemmi li għandna €2 biljun li huma statute barred u allura teknikament mhumiex collectable; hemm ħafna minnhom huma stimi fuq stimi fuq stimi.  Bil-mod kif taħdem is-sistema, teknikament dawn ma jfissru xejn, imma lanqas ma tista’ taqbad u b’daqqa ta’ firma taqta’ €2 biljuni. Il-proċess ma jsirx hekk.
ONOR. CHRIS SAID: Naqblu.

IS-SUR ALFRED CAMILLERI: Allura l-proċess isir billi wieħed jidħol fl-accounts, jara minn fejn ġejjin, jara kif ġew, jara x’inhuma, u meta jirrapporta r-write-offs, jirrapportahom bl-ismijiet ta’ dawk li ġew written off.

IĊ-CHAIRPERSON: Imma r-riga li ntużat biex jiġu deemed statute barred x’kienet? Nifhem li huwa tqil biex tgħid li se tagħmel write-off, però qisu kien hemm deċiżjoni li dawn huma statute barred. 

IS-SUR ALFRED CAMILLERI:  Dwar dan jista’ jispjega aħjar il-Commissioner for Revenue  (CIR).  

IĊ-CHAIRPERSON:  Nitlob lill-Kummissarju tat-Taxxi jersaq fuq il-Mejda.

Is-Sur Marvin Gaerty, Kummissarju tat-Taxxi, ħa postu madwar il-Mejda.

IĊ-CHAIRPERSON:  Sur Gaerty, il-konsegwenzi bejn statute barred u write-off huma l-istess, però xi ħadd iddeċieda dan u nifhem li hemm riga li tiddetermina jekk ammont huwiex statute barred or not.

IS-SUR MARVIN GAERTY (Kummissarju tat-Taxxi): Iva.

IĊ-CHAIRPERSON: Qed nifhem li fuq dawn l-istatute barred accounts no action is being taken.

IS-SUR ALFRED CAMILLERI: Jekk għandek ammont li ġej mil-late seventies x’se tagħmillu?

IĊ-CHAIRPERSON: Jekk huwa statute barred, se titlef il-kawża, però ntużat riga biex ġie determinat li account huwa statute barred u ieħor m’huwiex. Tista’ tispjega x’riga ntużat, jekk jogħġbok?

IS-SUR MARVIN GAERTY: Kien hemm sentenza tal-qorti, u option oħra tista’ tkun ir-riga taż-żmien, fis-sens li wieħed jgħid li, pereżempju, dawk mill-1970 lura jiġu written off.  Naħseb li Malta hija waħda mill-ftit pajjiżi fejn m’għandniex sistema ta’ write-offs, għax kif qed jgħid is-Segretarju Permanenti, qatt ma ġiet diskussa bis-serjetà.
IS-SUR ALFRED CAMILLERI: Konna bdejniha, imma imbagħad meta tibda tippubblika li Alfred Camilleri, Charles Deguara, l-“ieħor” u l-“ieħor” ġew written off, iqum furur u jinħolqu problemi kbar.

ONOR. HERMANN SCHIAVONE: Jien naħseb li dak li qed jistaqsi ċ-Chairman huwa fir-rigward ta’ dawn iż-€2 biljun u fuqhom liema riga wżajna biex ngħidu li dawn huma statute barred. Għax għadda ż-żmien? Għax għaddew tmien snin, jew għaxar snin? X’inhi r-riga li ntużat?

IS-SUR MARVIN GAERTY: Jien naħseb l-istimi u l-assessments, però l-NAO ħareġ bil-formoli.

IĊ-CHAIRPERSON: Dan ir-rapport jiddetermina li hemm €3.4 biljun f’arretrati, imbagħad l-istess rapport qed jgħid li €2.1 biljun huma statute barred. Jiġifieri hemm €3.4 biljun fuq il-karta, li huma dovuti lill-Gvern, li €2.1 biljun minnhom huma statute barred. Allura għalkemm we did not write-off żewġ terzi, minħabba raġunijiet li semmejna, xi ħadd uża riga biex jiddetermina li €2.1 billion are not even worth persuing because it’s a hopeless case.

IS-SUR CHARLES DEGUARA: F’paġna 198 tar-rapport hemm sezzjoni dwar l-Inland Revenue Department (IRD), li s-Sur Gaerty huwa l-kap tiegħu bħala Kummissarju tat-Taxxi, u hemm li minn dħul ta’ €1.1 biljun li għandu jieħu d-dipartiment, €845 miljun huma kkunsidrati  not collectable. 

IĊ-CHAIRPERSON: Allura meta ngħidu li l-Istat għandu jiġbor €1.1 biljun f’arretrati  mill-IRD,  ir-realtà hija li hemm €845 miljun minnhom li mhumiex se jinġabru.

IS-SUR CHARLES DEGUARA: Issa s-Sur Camilleri qed jistaqsi x’miżuri se nieħdu biex innaddfu din l-istatistika.

ONOR. HERMANN SCHIAVONE: Imma qabel naraw kif se nnaddfuha, jista’ xi ħadd jgħidilna għaliex dawn ma jistgħux jinġabru? Għax għadda ż-żmien? Għax il-preskrizzjoni tat-taxxa hija tmien snin? Għax il-preskrizzjoni tal-VAT hija ħames snin? Ma nafx, qiegħed nivvinta.

IS-SUR MARVIN GAERTY: M’hemmx raġuni waħda, imma hemm ħafna raġunijiet. Pereżempju, hemm kumpaniji li ilhom mejta żmien. (Interruzzjonijiet) Mhux bilfors huma defunct, jistgħu jkunu likwidati għax qabel kien hemm sistema differenti.  Jekk huma defunct, kif semmejt, il-liġi tgħid li kull ma hemm devolves on the Government of Malta.  La m’hemm xejn, inutli toqgħod tiġri warajhom, imma fis-sistema tagħna hemm qegħdin. Hemm pereżempju, każijiet oħra fejn ikun hemm foreign shareholders li jiġu jiftħu kumpanija hawn Malta u meta japplikaw għan-numru tal-VAT ikollhom jagħmlu stima ta’ kemm huwa maħsub li jkollhom turnover. Jekk dawn jiġu abbandunati, id-dipartiment għandu obbligu li joħroġ assessment u l-unika bażi li jkollna huwa l-ammont li jkunu ddikjaraw huma fl-applikazzjoni. Ovvjament dawk m’aħniex se niġbruhom. 

ONOR. CLAYTON BARTOLO: Sur Gaerty, inkun korrett jekk ngħid li biex aħna naslu għal xi tip ta’ konklużjoni kif qed jitlob l-Onor. Schiavone, trid tidħol litteralment f’kull account? Naqbel mas-Sur Camilleri li qabel tagħmel write-off trid l-ewwel tara jekk tkunx qed tiftaħ lill-Gvern għal xi possibilità ta’ contingent liabilities li sallum ma tkunx taf bihom.

IS-SUR MARVIN GAERTY: Jien nemmen li hemm żewġ metodi. Waħda kif qed ngħidu, li nidħlu f’kull account, u hemm l-ieħor tal-perjodu. Fil-fatt ħafna pajjiżi Ewropej japplikaw il-metodu tal-perjodu.

ONOR. CHRIS SAID: Il-metodu tal-perjodu jiġifieri tibda mill-bidu u tgħid li dawk li huma ta’ qabel l-1975, jekk id-dipartiment iddeċieda li huma preskritti, allura jiġu written off. Hekk ma tidħolx f’kull persuna individwali u lanqas ikun hemm il-kwestjoni ta’ għax “dak” u mhux l-“ieħor”. Imbagħad, ħames snin wara taqbad dawk li huma qabel l-1980 jew l-1985 and you write them off ukoll. Naħseb li dak huwa l-iktar metodu clean.

IS-SUR ALFRED CAMILLERI: Meta ppruvajna nagħmlu hekk kien hemm eżatt dak li spjegajt qabel, jiġifieri  għalfejn Alfred Camilleri u mhux Marvin Gaerty, u għalfejn “dak” u mhux l-“ieħor”. It’s never ending. 

ONOR. CHRIS SAID: Jekk tibda billi tmur lura fuq perjodu twil ta’ snin, ma tkunx qed titkellem fuq ilbieraħ jew għaxar snin ilu, imbagħad tkun tista’ iżżidha ftit ftit.

IS-SUR ALFRED CAMILLERI: Fl-aħħar mill-aħħar id-deċiżjonijiet jittieħdu fejn għandhom jittieħdu, imma l-punt kollu huwa li kif inhi s-sistema, jew tħalli kollox kif inhu, għax in any case mhu qed jimpurtak xejn – kull sena nirrappurtaw l-istess numri kbar, ikollok żewġ headlines, u nieqfu hemm – jew inkella tipprova tirrimedja. Il-mument li tipprova tirrimedja u tagħtiha lill-ministru biex jiffirmaha, għax tifhmu li l-ammonti huma kbar, se jqum pandemonju.  Evidentement hija problema; meta ppruvajna nagħmluha, ma ħadmitx. 

IĊ-CHAIRPERSON: Ir-rimedju idealment huwa li tiġborhom, imma biex ikollna stampa ċara your advice would be to get our act together and create a process to write-off these numbers.

IS-SUR ALFRED CAMILLERI: Let’s set a transparent correct process, agreed to with the Auditor General and whoever might be necessary, u nippruvaw innaddfu. Iċ-ċifri spjegajthomlkom u għamilt l-analiżi tiegħi: net collectable fl-2017 kienu €526 miljun, fl-2012 kienu €412 miljun, fl-2013 kienu €416 miljun, fl-2014 kienu €495 miljun, fl-2015 kienu €434 miljun, u fl-2016 kienu €556 miljun. Jiġifieri bejn wieħed u ieħor qegħdin nitkellmu dejjem fuq 5% ta’ dak li jipproduċi l-pajjiż.

IS-SUR MARVIN GAERTY: Jien personali naħseb li huwa importanti li jsiru r-write-offs għax kif qed jgħid is-Segretarju Parmanenti, dan ir-rapport jingħata importanza u n-nies hemm barra, meta jaraw dawn l-ammonti li ma nġabrux mhux se jifhmuha u jispiċċaw jgħidu “mela jien biss inħallasha t-taxxa?”. Mela allura aħjar isiru r-write-offs ħalli ma tingħatax stampa ħażina li d-dipartiment mhuwiex effiċjenti, għax fl-opinjoni tiegħi, id-dipartiment huwa effiċjenti ħafna.

IĊ-CHAIRPERSON: Però dik hija deċiżjoni politika għax hawnhekk qed ngħidu li €2 minn kull €3 li għandu jiġbor il-pajjiż, il-pajjiż iddeċieda li mhux se jibqa’ jiġri warajhom. 

IS-SUR MARVIN GAERTY: Within a very very long time span.

IĊ-CHAIRPERSON: Imma d-deċiżjoni li trid tittieħed hija li €2 minn kull €3 li għandna niġbru, naqtgħuhom għax “qtajna qalbna” li se niġbruhom, għax huma time barred, eċċ.

IS-SUR CHARLES DEGUARA: Imma dan huwa stat ta’ fatt! Jew nirranġaw is-sitwazzjoni u nuru stampa iżjed kif għandha tidher, jew nibqgħu...

IS-SUR ALFRED CAMILLERI: Jien m’iniex qed ngħid li għandna nieħdu deċiżjoni issa. Ma tarax! Jien qed ngħid li jien lest inpoġġi bilqiegħda mal-Awditur Ġenerali u flimkien noħolqu linji gwida, imbagħad niġu hawnhekk, nerġgħu nħaffru fihom kollettivament, inġibu raġunijiet iktar, nagħmlu diskussjoni sana fuqhom, u naraw fejn naslu. Issa ilna bl-istess sitwazzjoni snin twal; lanqas naf kemm-il darba ġejna hawnhekk nispjegaw l-istess affarijiet!

ONOR. CLAYTON BARTOLO: Imma n-numri dejjem baqgħu l-istess.

IS-SUR ALFRED CAMILLERI: Għax kif diġà għedt, kienet ġiet emendata l-liġi u allura l-arretrati ma setgħux jaqgħu aktar preskritti. Jiġifieri issa hemm is-salvagwardji. Imma għal dawk li huma antiki huwa inutli li noqogħdu nipproduċu dawn ir-rapporti, bl-istess numri, u ma nindirizzawx il-problema. Li qed nissuġġerixxi jien huwa li niddiskutu din il0-kwestjoni ftit fid-dettall; nistgħu naqblu li ma naslux, u ngħidu li għandna nibqgħu fejn aħna, imma almenu nippruvaw.

ONOR. CHRIS SAID: Sur Camilleri, jekk dan l-ammont ta’ €2 biljun jiġu written off, kif jimpatta fuq ir-rapport finanzjarju?

IS-SUR ALFRED CAMILLERI: Ma jimpatta xejn. Meta bdejna nagħmluha kont iċċekkjajt l-affarijiet u qabel ġejt hawnhekk illum u tfaħt ħalqi, erġajt iċċekkjajt biex inkun ċertissimu. Jien m’iniex daqshekk irresponsabbli li niġi hawnhekk u nagħmel suġġeriment jekk ma nkunx ċert mill-affarijiet. Dan ma jkun jimpatta assolutament xejn għax fis-sistema tagħna, meta niġu għal dik li ngħidulha excessive deficit procedure... Aħna naħdmu fuq bażi ta’ accruals.  Pereżempju, fin-notifika li se ssir issa fl-aħħar ta’ Marzu, aħna se nirrappurtaw iċ-ċifri tal-bilanċ tal-Gvern bejn Marzu u Diċembru 2018 u Jannar u Frar 2019 għax fejn jidħlu VAT u income tax hemm dak li ngħidulu time adjustment. Forsi xi darba nsibu opportunità u nerġgħu nidħlu f’dawn l-affarijiet u nispjegawhom, però nerġa’ ngħid li din la timpatta fuq il-bilanċ tal-Gvern, u lanqas fuq id-dejn tal-Gvern, jiġifieri minn dak il-lat huwa newtrali għal kollox.

ONOR. CLAYTON BARTOLO: Sur Camilleri, kemm inti kif ukoll is-Sur Gaerty għamiltu riferenza għall-collection efficiency. Jekk qed nifhem tajjeb, minkejja li l-ekonomija kibret b’ammont sostanzjali bejn l-2012 u l-2017, l-arretrati ma kibrux bl-istess rata. Jiġifieri qegħdin ngħidu li hekk kif żdied dak li kellu jdaħħal id-dipartiment, żdiedet ukoll l-effiċjenza.

IS-SUR ALFRED CAMILLERI: L-effiċjenza tad-dipartimenti kienet hemm u baqgħet hemm, għax kieku d-dipartimenti saru ineffiċjenti, bit-tkabbir ekonomiku u ż-żieda fid-dħul il-probabilità hi li jekk taqa’ lura fil-ġbir, il-perċentwal se jitla’. Qed nitkellmu żieda ta’ €115 miljun fuq medda ta’ sitt snin li jammontaw għal 28%, jiġifieri kien hemm żieda in absolute terms. Fuq sitt snin, jekk tieħu average, qegħdin nitkellmu dwar żieda ta’ bejn €25 miljun u €26 miljun. Jiġifieri d-dipartimenti qegħdin jagħmlu xogħolhom u l-effiċjenza jżommuha għax kieku dawk in-numri kibru.

ONOR. CLAYTON BARTOLO: Però l-GDP kiber.

IS-SUR ALFRED CAMILLERI: Dak hu li qed ngħid jien. Inti għandek tallarma ruħek meta l-persentaġġ.... Normalment iċ-ċifri trid taħdimhom fuq persentaġġ tal-GDP. Meta nieħdu l-bilanċ tal-Gvern ma neħdux bilanċ tal-Gvern in absolute  numbers, anke for comparative purposes, imma dejjem neħduhom as a percentage of GDP. Li kieku inti qed tnaqqas mill-effiċjenza tiegħek, kieku dak il-persentaġġ se jitlagħlek. 

ONOR. ALEX MUSCAT: U fil-verità – u forsi  hawnhekk jista’ jidħol ftit is-Sur Gaerty – l-ammont ta’ taxxa li qegħdin niġbru vis-à-vis l-GDP, bħala average baqa’ l-istess, jew tjieb marġinalment, forsi mil-lat ta’ IRD? 

IS-SUR ALFRED CAMILLERI: Kif spjegajt iktar kmieni, billi r-revenue tal-Gvern huwa mbuttat, driven, determinat mill-erba’ sorsi, jiġifieri income tax, social security, VAT  u customs and excise, allura they account għad-dħul estravaganti tal-Gvern. Il-kumplament, dak li huwa recurrent expenditure – m’iniex qed nirriferi għal dawk li huma fondi Ewropej – they account għal €500 miljun.

ONOR. ALEX MUSCAT: Kemm tela’ llum il-persentaġġ mal-GDP minn dawn l-erba’ sorsi?

IS-SUR ALFRED CAMILLERI: Il-persentaġġi huma hekk: fl-2012 kien 4%, fl-2013 kien 5%, fl-2014 kien 4%, fl-2015 kien 3%, fl-2016 kien 4%, u fl-2017 kien 3.4%. Dawk huma l-erba’ sorsi u jistgħu jsegwu l-istess pattern ta’ hawnhekk għax dawk l-erba’ sorsi jiddeterminaw dak il-pattern.

ONOR. CHRIS SAID: Sur Gaerty, nafu li d-dipartimenti, speċjalment dawk tas-Sigurtà Soċjali, tat-Taxxa u tal-VAT, jagħmlu numru ta’ ftehim ma’ numru ta’ persuni rigward arretrati.  Dawk l-ammonti li jkun fadlilhom jinġabru li jkunu koperti bi ftehim iffirmat, jidħlu bħala arretrati? Jiġifieri qegħdin inklużi ma’ din iċ-ċifra? 

IS-SUR MARVIN GAERTY: Il-ftehim dejjem isiru in totality, jiġifieri aħna jew se nagħmlu agreement fuq kollox jew ma nagħmlu fuq xejn. 

IĊ-CHAIRPERSON: Imma dak li jkun għadu ma tħallasx, għalkemm miftiehem, jibqa’ jidher bħala arretrati li huma recoverable?

IS-SUR ALFRED CAMILLERI: Iva, jidhru taħt ir-recoverable; la għadu ma tħallasx, ma tħallasx. 

IĊ-CHAIRPERSON: Fuq id-Dipartiment tal-VAT, l-istess rapport jgħid li hemm €2.07 biljun indikati bħala arretrati tal-VAT, jiġifieri on paper hemm €2 biljun VAT li għandhom jinġabru mill-Istat. Imbagħad issir distinzjoni bejn VAT 1998-2014 u post 2014, u mir-raw figures li għandi quddiemi jidher li filwaqt li hemm €767 miljun dovuti qabel l-2014, mill-2014 sal-pubblikazzjoni ta’ dan ir-rapport, jiġifieri fl-aħħar tas-sena 2017, kien hemm €1.2 biljun. Jiġifieri mill-1998 sal-2014, f’16-il sena, kien hemm €767 miljun, u mill-2014 sal-aħħar tal-2017 kien hemm €1.2 biljun VAT which has not been collected. Agħar minn hekk, l-istess rapport jgħid li 95% tal-€1.9 biljun  is not recoverable. Jiġifieri hemm €1.9 biljun li huma statute barred, li minnhom €1.2 biljun huma post 2014.  What went wrong post 2014 biex minn €767 miljun bħala arretrati, telgħu għal €1.2 biljun?  Dejjem qed nifhem li m’intomx qegħdin tikkontestaw il-figuri li hawn fir-rapport.

IS-SUR ALFRED CAMILLERI:  Tista’ tispjega aħjar dwar dan Ms. Schembri mid-Dipartiment tal-VAT.

IĊ-CHAIRMAN:  Nitlob lis-Sinj. Schembri tingħaqad magħna fuq il-Mejda.
Is-Sinj. Maryanne Schembri, Direttur fid-Dipartiment tal-VAT, ħadet postha fuq il-Mejda.

IS-SINJ. MARYANNE SCHEMBRI (Direttur fid-Dipartiment tal-VAT): Bażikament hawnhekk hawn l-istess sitwazzjoni bħall-income tax, fejn il-maġġor parti ta’ dak li huwa non collectable huwa magħmul minn stimi. Kif spjega s-Sur Gaerty, għandek... 

IĊ-CHAIRPERSON: Imma l-istima tkun ħarġet għax xi ħadd ħallas il-VAT. 

IS-SINJ. MARYANNE SCHEMBRI: Le, għax ma jkunx bagħat ir-return. Kif spjega s-Sur Gaerty, is-sistema taħdem b’mod li l-għada li return li tkun dovuta ma tidħolx, tiġi ġġenerata awtomatikament stima li tinħadem b’formula apposta. Ovvjament l-intenzjoni hi li l-ammont li nagħmlu  fl-istima jkun ikbar milli dak li jkun suppost għandu jagħti, ħalli nixprunawh jissottometti d-declared income. 

Jista’ jkun hemm każijiet, pereżempju bħalma semma s-Sur Gaerty, fejn foreign shareholders ikunu ġew hawnhekk, irreġistraw kumpanija, tawna stima ta’ annual turnover ta’ ammonti sostanzjali, u qabdu u telqu, ma ddireġistrawx, u dawn l-ammonti... Ma ninsewx li l-perjodi tal-VAT huma ħafna iqsar minn dawk tal-income tax –  għalhekk l-ammont jidher ħafna iktar astronomiku – għax filwaqt li fl-income tax għandek return waħda fi 12-il xahar, fil-VAT għandek erba’ returns fl-istess perjodu. Jiġifieri jekk ikollok stima ta’ €0.5 miljun fuq kull perjodu fuq account wieħed, diġà għandek €2 miljun li  huma stmati li mhux se jinġabru, u huwa proprju għalhekk ukoll li hemm ammonti akbar li mhumiex daqshekk antiki. 

IĊ-CHAIRPERSON: Kemm minn dawn il-€1.9 biljun VAT not collectable would you attribute to be due by foreigners?

IS-SINJ. MARYANNE SCHEMBRI: Mhux bilfors ikunu foreigners, jistgħu jkunu anke Maltin.  Hemm raġunijiet varji, kif spjegajna, fosthom li kumpanija tkun marret in liquidation jew ġiet struck-off. 

ONOR. CLAYTON BARTOLO: Jiġifieri jista’ ikollok każi fejn this is not actually VAT which is due, imma tkun ħarġet stima, li kif spjegajtilna – u  nirringrazzjak tal-ispjega li tajtna – toħroġ b’mod awtomatiku, u allura lanqas tista’ tiġri warajhom għax ma jkunx hemm economic activity generated  u allura m’hemmx VAT which has been generated which is due to the department. 

IS-SINJ. MARYANNE SCHEMBRI: Fil-fatt ridt nispjega ħaġa oħra wkoll. Jekk tintbagħat ir-return, ovvjament l-istima se tiġi superseded awtomatikament, però ikun hemm ukoll ħafna li jintbagħtu, jew nil return jew in credit, li mhux talli jbaxxu ħafna l-ammont, talli jistgħu jirriversjawh.

ONOR. CLAYTON BARTOLO: Imma f’dak il-kas xorta jkun hemm multi minħabba l-late returns, u jekk tkun over, ikun hemm xorta l-interessi fuq dak l-ammont.

IS-SINJ. MARYANNE SCHEMBRI: Hekk hu.

ONOR. ALEX MUSCAT: Naqblu li l-VAT timxi paripassu mal-attività ekonomika, jiġifieri jekk post 2014 kellek an economic boom, l-ammont li qed jidher fuq il-kotba bħala li huwa dovut, aktar se jidher li qed jikber.  Intom qed tgħidu li ħafna minn dawn l-ammonti jistgħu jkunu bbażati fuq estimates li joħorġu b’mod awtomatiku, u allura jekk kibret l-ekonomija, dawn l-ammonti dovuti se jikbru wkoll. 

ONOR. HERMANN SCHIAVONE: Jista’ ikun li jkun kiber l-ammont ta’ nies li mhumiex jibagħtu r-return.

IS-SINJ. MARYANNE SCHEMBRI: Jista’ ikun ukoll. 

ONOR. CLAYTON BATOLO: Ġieli jkollok każi fejn ikollok nies li mhumiex qegħdin jiġġeneraw income, imma għax ma jibagħtux ir-return, anke jekk tkun nil return, joħroġ l-assessment fuq stima li jkunu għamlu huma stess fl-initial application tagħhom. Meta xi ħadd japplika għall-VAT number, irid idaħħal ammont ta’ kemm jaħseb li se jiġġenera income. Ħafna drabi jkollok każi fejn bniedem iniżżel €0.5 miljun – li huwa numru li ħafna nies iniżżlu – u allura s-sistema taħdem fuq dak  in-€0.5 miljun meta fil-verità ma jkunx  hemm  €0.5 miljun, imma jkun hemm  zero. 

IĊ-CHAIRPERSON: X’inhu t-terminu tal-preskrizzjoni li qed jiġi applikabbli? Għax a substantial amount is post 2014.

IS-SINJ. MARYANNE SCHEMBRI: Qabel ma nirrispondik għal dan xtaqt nispjega xi ħaġa oħra li forsi għadha ma ntqalitx. Il-fatt li l-ammont qiegħed imniżżel bħala not collectable ma jfissirx li ma ttieħdet l-ebda azzjoni legali biex jinġabar at some point in time. 

IĊ-CHAIRPERSON: L-Awditur fir-rapport tiegħu jgħid li huma statute barred. Jiġifieri €1.9 billion are statute barred or...?

IS-SINJ. MARYANNE SCHEMBRI: Fil-verità it’s more not collectable milli statute barred. Ħalli nispjega. Meta aħna nibagħtu request for payment, jekk din ma tiġix valid notification tagħha, jiġifieri jkollna l-firma tat-taxpayer li hu rċeviha, ma nistgħux immexxu b’mod legali biex niġbru l-flus. Jekk, pereżempju, ikollok nies li ħarbu minn Malta, jew diretturi ta’ kumpanija jkunu rriżenjaw, u sitwazzjonijiet simili oħra li jkollna minnhom, allura ma jkunx hemm fuq min timxi, u l-ammont jiġi nkluż hawnhekk. Jiġifieri għalkemm jidher li ma tantx hemm ċans li niġbruhom, ma jfissirx li  qatt ma ppruvajna niġbruhom. Dik hi d-distinzjoni li xtaqt nagħmel. 

IĊ-CHAIRPERSON: Imma bl-emenda li daħlet fil-liġi rigward il-preskrizzjoni, how does it affect the VAT regime? Jekk pre 2014 hemm €767 miljun u post 2014 hemm €1.2 biljun,  allura jfisser li a big chunk of the €1.9 billion deemed to  be statute barred, is post 2014.
IS-SINJ. MARYANNE SCHEMBRI: Għalhekk għedt li proprjament jien ma narahomx bħala statute barred. Forsi n-nomenkatura li tajniha mhijiex daqshekk feliċi.

ONOR. CHRIS SAID: Mill-2014 sal-lum kull m’għaddew huma erba’ snin, jiġifieri jekk il-preskrizzjoni hija ħames snin – li żgur hija ħames snin jew iżjed, imma mhux inqas...  Jien ma naħsibx li d-Dipartiment tal-VAT, jibgħat notifika darba u għax dak li jkun ma jiffirmahiex għax ikun jaf li hija ittra tal-VAT, wara sena se jgħidlu li l-ammont huwa statute barred. Imma skont ir-rapport tal-Awditur, €1.2 biljun huma post 2014, u qed jgħid li €2 biljun mit-€3.4 biljun li huma uncollectable, huma dovuti bħala VAT.

IĊ-CHAIRPERSON: Mela bdejna bi €3.4 biljun arretrati of which €2.1 billion are statute barred, of which €1.9 billion are VAT related. So basically l-problema hemmhekk qiegħda. 

ONOR. CLAYTON BARTOLO: Sur President, jien ma dħaltx fin-numri b’daqstant dettall, imma li taqbad it-€2.1 biljun u tgħid li €1.9 biljun minnhom huma VAT, ma naħsibx li hu daqstant korrett.  Apparti minn hekk, tajjeb nifhmu wkoll minn xiex huma magħmulin dawn iċ-ċifri. Inutli niġu hawnhekk u ngħidu li għax wara l-2014 ġara hekk. 

ONOR. CHRIS SAID: Possibbli fil-laqgħa li jmiss ikollna spjegazzjoni aktar dettaljata dwar dan l-ammont?

IS-SUR ALFRED CAMILLERI: Jekk ikollok taxpayer wieħed, jagħmel distortion ta’ kollox. 

ONOR. CHRIS SAID: Aħna m’aħniex nistennew li hawnhekk ikollok id-dettalji kollha.

IĊ-CHAIRPERSON: Qegħdin naqblu li meta ngħidu €1.9 biljun huma “statute barred” qisha mhijiex il-frażi adatta, imma aktar ikun aħjar jekk ngħidu “not collectable”, għalkemm hemm parti minnhom li huma statute barred.  Issa li qed nistaqsi jien huwa x’riga tużaw to determine that an account is statute barred. X’inhi r-riga, jekk hemm riga, biex jiġi determinat li kont ta’ kumpanija “X” huwa statute barred?

IS-SINJ. MARYANNE SCHEMBRI: Hemm formula li kienet maqbula mal-NAO way back in time. Għalhekk  bdejna bl-istimi għax il-bulk huwa maħdum fuq l-estimates li nafu li mhumiex....

ONOR. CLAYTON BARTOLO: Jiġifieri dawn huma ammonti li fil-verità weren’t actually due għax huma fuq assessments u estimates li...

IS-SUR ALFRED CAMILLERI: Hemm parti mill-problema li hija dik, u hemm parti li hija misclassification, imma biex nidħlu u niddeterminaw eżattament x’inhi s-sitwazzjoni, we have to go into account by account. Se nerġa’ ngħid dak li bdejt bih, u ċioè li jien konvint, għax għaddejt minnu, li jekk mhux se jsir dan it-tip ta’ eżerċizzju...  Kien hawn suġġeriment li naqbdu data u ngħidu minn hemm b’lura naqgħtuhom.  Jien ma naqbilx ma’ dan is-suġġeriment għax jiġri bħal tal-amnestiji. Meta aħna nagħmlu write-offs – li hija rarità – nidħlu fid-dettall tal-każ, u jekk ma nkunux sodisfatti 200% li r-write-off huwa dovut, ma nagħmluhx. U ma nkunux qegħdin nagħmlu write-offs ta’ miljuni imma ta’ xi €5,000 jew €10,000, jiġifieri affarijiet relattivament żgħar. 
ONOR. CHRIS SAID: Imma mhux nidħku bina nfusna qegħdin b’dawn l-ammonti?

IS-SUR ALFRED CAMILLERI: Dwar dawn l-ammonti nerġa’ insostni dak li għedt, u ċioè li jekk mhux se jsir dan it-tip ta’ eżerċizzju – and I  believe in it għax kieku ma ngħidhiex; jien ngħid dak li nħoss – u forsi anke jkun hawn session hawnhekk u niddiskutu kif jista’ jsir dan on a theoretical basis u nimxu minn hemmhekk ‘il quddiem, se nerġgħu niġu s-sena d-dieħla u s-sena ta’ wara u s-sena ta’ wara u nispjegaw din il-ħaġa.

ONOR. CHRIS SAID: Hawnhekk qegħdin nitkellmu dwar ammont li huwa budget ta’ sena ta’ Gvern u li tliet kwarti minnu qiegħed hemm għalxjen.

IS-SUR ALFRED CAMILLERI: Qegħdin naqblu. Din id-diskussjoni saret ħames snin ilu, sitt snin ilu, tmien snin ilu, għaxar snin ilu, is-sena l-oħra, is-sena ta’ qabel u qiegħda terġa’ issir din is-sena. Jekk se nibqgħu kif aħna, is-sena d-dieħla se nerġgħu niġu nagħmlu l-istess diskussjoni, u jekk se nibqgħu eżattament kif aħna, ħames snin oħra jew għaxar snin oħra – ovvjament jien ma nkunx hawn għax inkun xjaħt għakka – se terġa’ issir dik l-istess diskussjoni. Nawguralkom li tkunu hawnhekk u tieħdu d-deċiżjoni! 

IS-SUR MARVIN GAERTY: Mr Chairman, tajjeb ngħid li fl-2011 kien hemm skema tal-VAT fejn ħafna min-nies kienu daħlu għaliha u din għenet biex jitnaddaf l-ammont. Jiġifieri għalkemm pre 2014 qed taraw €767 miljun, wieħed irid jara l-uptake li kien hemm għal dik l-iskema li kienet waħda ta’ suċċess. 

ONOR. CHRIS SAID: Però aħna qegħdin nitkellmu fuq €767 miljun pre 2014 li jammontaw għal 16-il sena ta’ VAT, mentri mbagħad għall-erba’ snin ta’ bejn l-2014 u l-2017 iċ-ċifra hija sproporzjonata meta mqabbla magħha. 

ONOR. CLAYTON BARTOLO: Bl-ikbar rispett, Onor. Said, aħna qegħdin naraw il-figura tal-lum. Hawnhekk għandna s-Sur Gearty li għadu kemm qalilna li kien hemm skema li kienet suċċess, jiġifieri ma tistax tqabbel... You have to add back those...

ONOR. CHRIS SAID: Imma fl-iskema n-nies marru u ħallsu; kulma kien sar kien li nħaffru l-multi u l-interessi.

IS-SUR MARVIN GAERTY: Tinsiex li dak iż-żmien kienu qegħdin joħorġu kontijiet ta’ €10,000 VAT u €100,000 multi u imgħaxijiet. 

ONOR. CHRIS SAID: Allura aktar u aktar ireġi dak li qed ngħid jien, għax illum il-multi u l-imgħaxijiet m’għadhomx daqstant għoljin. Jiġifieri l-multi u l-imgħaxijiet li hemm fiċ-ċifra ta’ €1.2 biljun mhumiex bis-sistema ta’ meta l-imgħaxijiet u l-multi kienu użura. 

ONOR. CLAYTON BARTOLO: Tafu tgħidulna kemm qed ikollna applikazzjonijiet ta’ VAT numbers ġodda on average?

IS-SINJ. MARYANNE SCHEMBRI: Ma nafx eżatt,  però naf li żdiedu b’mod sostanzjali.

ONOR. CLAYTON BARTOLO: Jiġifieri din hija xi ħaġa li bla ebda dubju se teffettwa ċ-ċifri.  Huwa importanti ħafna li nifhmu kif taħdem is-sistema.

IS-SUR MARVIN GAERTY: Biex tanalizzaha trid... 

ONOR. CLAYTON BARTOLO: Qed ngħid hekk għax il-kollegi tal-Oppożizzjoni qegħdin jaqbdu mas-snin wara l-2014.

ONOR. CHRIS SAID: Bir-rispett kollu, jekk għalik huwa...

ONOR. CLAYTON BARTOLO: Hawnhekk qegħdin nitkellmu dwar numri u ejjew ma noqogħdux nippruvaw indaħħlu f’dan il-Kumitat bias politiku anke fuq xi ħaġa...

ONOR. CHRIS SAID: Dak inti qed tagħmlu mhux aħna.

IĊ-CHAIRPERSON: Onor. Bartolo, konna mexjin tajjeb.  L-Onor. Said jista’ jagħmel l-osservazzjoni li għamel l-Awditur...

ONOR. CLAYTON BARTOLO: Is-sinjuri ta’ quddiemna diġà spjegawlna li biex tasal għal din it-tip ta’ konklużjoni trid tidħol figura figura, kont kont, u jekk forsi hemm il-human resources biżżejjed biex dan isir, għax it’s an onerous task... U rrid hawnhekk nirringrazzja lill-ħaddiema kollha tad-Dipartiment tat-Taxxi għax-xogħol kbir li jagħmlu għax minkejja li l-ekonomija kibret b’rata ħafna iktar mgħaġġla, il-collection efficiency baqgħet hemm. Illum qbadna mal-preskritti, fejn forsi wasal iż-żmien li ssir xi ħaġa dwarhom u jekk hemm bżonn inpoġġu bilqiegħda u nitkellmu, però naħseb li jkun unfair jekk nippruvaw nagħtu stampa differenti milli fil-fatt hi. 

ONOR. CHRIS SAID: Bir-rispett kollu, naħseb li mill-mistoqsijiet li għamilt jien u li kelli kull dritt nagħmel għax qed nitkellmu dwar €1.2 biljun li akkumulaw fuq tliet snin mhux fuq 40 sena, ħareġ ċar – kif qalu l-persuni li għandna quddiemna – li x’imkien tpoġġew xi ċifri bi żball. L-iskop tagħna bħala Kumitat hu li jekk hemm dawn it-tip ta’ żbalji, jiġu kkoreġuti. U jien qed nitlob li sal-laqgħa li jmiss tinġab spjega għal dan.

IĊ-CHAIRPERSON: Naħseb li l-kliem “statute barred” mhumiex the most pleasant words li ntużaw fir-rapport, però jibqa’ il-fatt li hemm €1.9 biljun difficult to recover. Jiġifieri filwaqt li mhux l-ammont kollu huwa statute barred, hemm element li huwa statute barred. Issa jiena staqsejt x’inhi r-riga biex jiġi determinat li kont ta’ kumpanija “X” huwa statute barred. Qed nifhem li statute barred fis-sens ta’ preskritta, mhux statute barred għax tkun marret in liquidation jew xi ħaġa simili.

IS-SINJ. MARYANNE SCHEMBRI: Bħala preskrizzjoni minn wara l-2013 ‘il hawn mhux suppost li hemm, però... 

IĊ-CHAIRPERSON: Għax il-preskrizzjoni li tapplika hija ta’ ħames snin?

IS-SINJ. MARYANNE SCHEMBRI: Fuq il-VAT għandek ċans tiġri wara l-flus sa sitt snin.

IS-SUR MARVIN GAERTY:   Jien naħseb li rridu nikkoreġu l-kliem “statute barred” u se ngħid għaliex.  Mill-2014 ‘il hawn żgur li ma setax ikun hemm ammonti statute barred, imma l-ammonti huma magħmula minn estimates għax dak li jkun ma jkunx bagħat ir-return u allura d-dipartiment joħorġulu stima. Jiġifieri naħseb il-kliem statute barred hawnhekk mhumiex jinkwadraw.

IĊ-CHAIRPERSON: Anke l-Awditur stess qed jgħid hekk.

IS-SINJ. MARYANNE SCHEMBRI:  Fir-rapport li ngħaddu aħna lill-NAO dawn l-ammonti ndikajnihom bħala “estimated amount considered as not collectable” mhux statute barred. 

IĊ-CHAIRPERSON: Però the figures are not contested, jiġifieri there are €1.9 billion which are unrecoverable. 

IS-SINJ. MARYANNE SCHEMBRI: Però l-bulk tagħhom huma magħmula minn estimi ta’ nies li pereżempju, ikunu barranin li jkunu rreġistraw hawn Malta, jitilqu u ma nsibuhomx.

IĊ-CHAIRPERSON: Forsi bi qbil bejn il-Membri ta’ dan il-Kumitat nistgħu ninkarigaw lid-Dipartiment tal-VAT biex fil-laqgħa li jmiss – li probabbilment tkun bħal-lum ħmistax għax  il-ġimgħa d-dieħla m’aħniex se niltaqgħu minħabba li l-Awditur se jkun fuq xogħol barra l-pajjiż – issir presentation iktar dettaljata dwar this element of VAT which is due, what is statute barred and what is not. 

ONOR. ALEX MUSCAT: Jiġifieri min se jikkoreġi xiex? L-NAO se jikkoreġi r-rapport?

IS-SUR CHARLES DEGUARA:  Aħna dik l-informazzjoni qegħdin nikkwotawha kif ġiet għandna mid-Dipartiment tat-Taxxi.

ONOR. ALEX MUSCAT: Qed nistaqsi biex nifhem.

IĊ-CHAIRPERSON: Li naħseb jista’ jiġi kkonstatat f’dan il-Kumitat huwa li wara kjarifiċi li saru.... (Interruzzjonijiet) Ir-rapport mhux se jiġi emendat.

ONOR. CLAYTON BARTOLO: Nixtieq nagħmel mistoqsija lill-NAO. B’riferenza għat-tabella li hemm f’paġna 208, arrears of revenue 2017, fejn fit-tieni kolonna hemm “collected during 2017”, qed jirriferu għall-arrears tas-snin ta’ qabel li nġabru f’dawk is-snin.  Hux hekk? Jiġifieri dak ma jidħolx fih il-kurrenti ta’ dik is-sena.

IS-SUR CHARLES DEGUARA:  Dan mhux dħul normali, imma dħul ta’ arrears. 

ONOR. CLAYTON BARTOLO: Jiġifieri d-dħul tas-snin ta’ qabel biss. Innutajt ukoll li għad hemm inkluż l-arretrati mit-Television Licensing Unit.  Għaliex? 

IS-SUR CHARLES DEGUARA: Tistgħu tistiednu lin-nies tad-dipartiment u jkunu jistgħu jwieġbu huma. 

IS-SUR ALFRED CAMILLERI: Dawk l-istess ħaġa; hemm ammonti li għadhom ma nġabrux u jridu jiġu written off għax żgur li mhux se jinġabru. 

ONOR. CHRIS SAID: L-ammonti ħafna drabi tant ikunu żgħar li lanqas ikun jaqbillek tibda proċeduri l-qorti. (Interruzzjonijiet) Sa ċertu sena kellek liċenzja fuq it-television, imbagħad tneħħiet. Minn dik is-sena ‘l quddiem ma baqgħux joħorġu kontijiet, però hemm kontijiet pendenti ta’ qabel dik is-sena. Probabbilment li ġara kien li ħafna nies meta semgħu, għax dik kienet wegħda li damet biex twettqet, waqfu jħallsu.  

IS-SUR ALFRED CAMILLERI: Kienu nġabru xi ftit minnhom għax baqgħu jiġru warajhom, imma l-problema hi li biex tiġri wara individwu individwu, tispiċċa tonfoq ħafna iktar milli tiġbor. Naturalment, fil-kollettività jagħmlu ammont sostanzjali. Għal darb’oħra  d-deċiżjoni li trid tittieħed hija whether these should be written off or not.  That’s the issue. 

ONOR. CLAYTON BARTOLO: Biex nerġa’ immur għall-punt oriġinali, qed nara  li l-Government Property Department (GDP) ġabar €9 miljun, is-Social Security Department ġabar €74 miljun u mill-Final Settlement System (FSS) inġabru €75 miljun.  I have to say that these are very good numbers.  

IS-SUR ALFRED CAMILLERI: Aħna dejjem nibqgħu jiġru wara l-arretrati u ninsistu li jinġabru. Kif diġà għedt, the efficiency of collection is there u m’għandix dubju fuqha; in-nies jippruvaw jagħmlu minn kollox biex jinġabru l-flus. Naturalment, dan bħall-businesses, inti qatt ma tista’ tiġbor flusek kollha għax dejjem ikollok ammont ta’ debituri li trid titħabat u tiġri warajhom.

ONOR. ALEX MUSCAT: Sur Camilleri, averages annwali mill-attività ekonomika, kemm tikkalkolaw li jkunu arretrati għal dik is-sena partikolari li tkun taħt taħt eżami?
IS-SUR ALFRED CAMILLERI: Hawnhekk m’għandix eżatt.

ONOR. ALEX MUSCAT: Jekk m’iniex sejjer żball, semmejt 3% to 4%.

IS-SUR ALFRED CAMILLERI: Dawk huma l-arretrati as a percent of GDP. 

ONOR. ALEX MUSCAT: Imma dawk mhumiex l-arretrati ta’ dik is-sena partikolari.

IS-SUR ALFRED CAMILLERI: Le, dawk huma the stock of arrears. Hawnhekk qed nitkellem dejjem dwar stock of arrears, jiġifieri l-bilanċ. 

ONOR. ALEX MUSCAT: U arretrati meħuda fuq sena bażi partikolari, tafu tikkalkolaw kemm ikunu bħala persentaġġ mill-attività ekonomika? Jekk m’għandkomx dawn il-figuri hawnhekk  forsi tgħidulna fil-laqgħa li jmiss.
IS-SUR ALFRED CAMILLERI: Hawnhekk m’għandix, però dan mhuwiex eżerċizzju faċli għax inti għandek, pereżempju, debituri fejn ikunu qegħdin iħallsu parti minn tal-passat, imbagħad ikun hemm deħlin il-kontijiet ġodda. Biex tagħmel dan l-eżerċizzju trid tidħol account account.

ONOR. ALEX MUSCAT: Imma mbagħad kif jimpatta l-forecast li tagħmlu f’kull budget?
 
IS-SUR ALFRED CAMILLERI: Għax il-forecasts isiru b’dawk li jgħidulhom elasticities  marbutin mal-attività ekonomika. Jiġifieri inti tibda bil-macro; kif mistennija tmur l-ekonomija, kemm mistenni jkun il-konsum, kemm mistenni jkun l-investiment, kemm mistenni jkun hemm nies jaħdmu, xi profitti huwa mistenni jagħmlu l-kumpaniji, eċċ. Dejjem fuq macro level.

Imbagħad għandek dawk li jgħidulhom elasticities. Jekk għandek tant profitti trid tara x’inhi t-tax take minnhom. Pereżempju, l-headline VAT hi ta’ 18%, imma mbagħad għandek rati oħrajn. Jiġifieri l-average VAT mhijiex 18%, imma hija inqas. Jiġifieri jsir dan l-eżerċizzju dettaljat biex isiru l-forecasts, u apparti li għandna sensila twila ta’ time series tad-dħul kollu tal-Gvern, għandna sensila twila ta’ statistika makro ekonomika u jinbnew dawn ir-relazzjonijiet, u nippruvaw inkunu konservattivi kemm jista’ ikun.  What we do to compile the estimates report huwa li naqbdu l-istock ta’ arretrati, mhux il-flow li qed titkellem fuqu inti...  Jiġifieri jekk għas-saħħa tal-argument x’imkien hemm €40 miljun arretrati, l-ewwel tibda bl-istock, imbagħad tara kif ikunu marru l-arretrati, ikun hemm li naqsu u jkun hemm arretrati ġodda li nħolqu – dak huwa l-flow – u terġa’ tiġi bl-istock. Hawnhekk dejjem qegħdin nitkellmu on stock. It-targets tagħna lid-dipartimenti u lill-ministeri jkunu biex l-istock li jkollna available as at that point in time jonqos kemm jista’ jkun, u aħna nkunu qegħdin insegwuhom as we go along. 

IĊ-CHAIRPERSON: Nixtieq issa nitkellem ftit dwar l-arrears tal-GPD u għalhekk nistieden fuq il-Mejda magħna lis-Segretarju Permanenti nkarigat minn dan id-dipartiment, illum awtorità. 

Is-Sur Christopher Cutajar, Segretarju Permanenti fil-Ministeru għat-Trasport, Infrastruttura u Proġetti Kapitali ħa postu madwar il-Mejda.

IĊ-CHAIRPERSON:  Sur Camilleri, kemm huwa rilevanti r-revenue li jiġi minn dan id-dipartiment? Għax dan mhuwiex wieħed mill-big four li semmejt aktar qabel. 

IS-SUR ALFRED CAMILLERI: Qegħdin nitkellmu fuq madwar €40 miljun. 

IĊ-CHAIRPERSON: Se nagħmel riferenza għal paġna 103 tar-rapport tal-Awditur fejn jingħad li fl-aħħar ta’ Diċembru 2017, il-GPD kellu €33,145,000 in arrears.  Nimmaġina li qegħdin taqblu ma’ dan l-ammont.

IS-SUR CHRISTOPHER CUTAJAR (Segretarju Permanenti fil-Ministeru għat-Trasport, Infrastruttura u Proġetti Kapitali): Iva, nikkonferma.

IĊ-CHAIRPERSON: Forsi għandek xi ċifra aġġornata?

IS-SUR CHRISTOPHER CUTAJAR:  Mill-informazzjoni li ġbart jidher li parti sostanzjali ta’ dawk it-€33 miljun ġejja minn pendenzi li hemm minn dipartimenti oħrajn tal-Gvern u parti sostanzjali oħra ġejja minn entitajiet ta’ natura kummerċjali. 

IĊ-CHAIRPERSON: Il-mistoqsija tiegħi kienet jekk għandekx update tas-sitwazzjoni as at end 2018.

IS-SUR CHRISTOPHER CUTAJAR: L-update li għandi huwa li matul is-sena 2018 l-Awtorità tal-Artijiet irnexxielha tiġbor €3.778 miljun minn dawk l-arretrati tal-2017. Barra minn hekk, l-Awtorità ġabret ukoll €2.712 miljun mill-arretrati li kienu relatati mas-sena 2016 jew qabel.

IĊ-CHAIRPERSON: Allura x’inhu l-bottomline illum? Dawk it-€33 miljun naqsu jew żdiedu? 

IS-SUR CHRISTOPHER CUTAJAR: Għal-liema bottomline qed tirriferi?

IĊ-CHAIRPERSON: Jien staqsejtek x’kienet is-sitwazzjoni fl-2018 u inti rightly so spjegajtli li kien hemm €4 miljun minn dawk it-€33 miljun li nġabru. 

IS-SUR CHRISTOPHER CUTAJAR: Eżattament. €3.7 miljun relatati mas-sena 2017 per se.

IĊ-CHAIRPERSON: Allura x’inhu x-xenarju fl-2018?

IS-SUR CHRISTOPHER CUTAJAR: M’għandix din l-informazzjoni għax iffukajt fuq l-2017, is-sena tar-rapport.

IĊ-CHAIRPERSON: L-istess rapport jagħmel analiżi ta’ x’inhuma t-€33 miljun. Fil-fatt f’paġna 194 tal-istess rapport jingħad li hemm €33,145,000 u hemm ukoll analiżi bl-ageing ta’ dan l-ammont. Li għorkitni għajnejja fejn jidħlu dawn it-€33 miljun hu li filwaqt li  l-ammont outstanding over five years, jiġifieri sa qabel l-2012 kien €8 miljun, bejn l-2013 u l-2016 dan l-ammont sploda bi €13-il miljun, jiġifieri bejn l-2013 u l-2016 l-arretrati dovuti lill-GDP li ma nġabrux żdiedu bi €13.7 miljun, imbagħad fl-2017 biss żdiedu bi €11 miljun. So what was €8 million outstanding in 2012, became €33 million in the last five years.  Għandek analiżi ta’ dan?  X’ġara biex mill-2013 sal-lum l-arretrati tal-GPD żdiedu b’€25 miljun?

IS-SUR CHRISTOPHER CUTAJAR: Tajjeb li nagħmlu daqsxejn kuntest dwar il-GPD. Ilkoll nafu li f’Marzu 2017 ġiet imwaqqfa l-Awtorità tal-Artijiet, u mill-informazzjoni li għandi jirriżulta li bħalissa s-sitwazzjoni kurrenti li għandna hi li filwaqt li kien stmat li f’Jannar u Frar jinġabru €5.8 miljun min-naħa tal-Awtorità tal-Artijiet, fil-fatt f’dawn ix-xahrejn inġabru €6.3 miljun.  Qed ngħidlek għax aktar qabel staqsejtni għal update. 

IĊ-CHAIRPERSON: Imma inti għedtli li m’għandekx.

IS-SUR CHRISTOPHER CUTAJAR: Imma għax tkun stampa li tkun qed tiffoka fuq xhur partikolari, ma stajtx nagħtik ta’ sena sħiħa. Barra minn hekk, bit-tisħiħ tal-Enforcement Section fl-Awtorità tal-Artijiet qed isir kuntatt dirett ma’ tenants partikolari biex jaraw kif jistgħu jaslu għal repayment programmes. L-Awtorità qiegħda wkoll tara kif tipprova ssaħħaħ is-sezzjoni legali tagħha, għax sintendi, biex tagħmel write-off, l-ewwel trid tieħu parir legali fuq kull każ ad hoc. Allura it-tisħiħ tas-sezzjoni legali tal-awtorità hija wkoll meħtieġa f’dan ir-rigward. 
Sintendi mbagħad ikun hemm ukoll id-diġitalizzazzjoni ta’ ċerti proċessi li wkoll jiffaċilitaw iktar il-ġbir tal-arretrati. 

IĊ-CHAIRPERSON: Ma nafx tistax tgħidilna jekk kienx hemm spike ta’ nies li kienu jħallsu u ma baqgħux iħallsu. Jiena nifhem li trid tiġri wara min ma ħallasx, però biex ittella’ €13 miljun in arrears in a year probabbilment li kien hemm xi ħadd, jew numru ta’ nies, li kienu jħallsu u ma baqgħux iħallsu.  Biex tibda tiġri wara xi ħadd irid ikun ma ġiex iħallsek in the first place, u allura forsi tgħidli li filwaqt li fis-snin ta’ qabel kienu jiġu jħallsu minn jeddhom 100 tenant, bejn l-2013 u l-2017 kien hemm spike u minflok 100 saru 60 u allura kellek €25 miljun żieda fl-arretrati. 

IS-SUR CHRISTOPHER CUTAJAR: Dik l-analiżi per se m’għandix, imma nara li tinġabar.

IĊ-CHAIRPERSON: Napprezza li ma jkollokx dik l-informazzjoni kollha, però hija analiżi li tista’ issir, għax inti jkollok defaulter, imbagħad tiġri warajh u jħallas. Huwa evidenti li kien hemm spike in defaulters ta’ €13-il miljun bejn l-2013 u l-2016, imbagħad fl-2017, li hija sena partikolari ħafna f’dan il-pajjiż, kien hemm spike ta’ €11 miljun oħra. Allura forsi tagħtina analiżi ta’ x’ġara. Tista’ tgħidli li dawk il-€11-il miljun huma dovuti minn fabbrika waħda li ma ħallsitx għall-ewwel darba... 

IS-SUR ALFRED CAMILLERI: Sur President, se nitolbok nintervjeni ftit. Jiena ġbart iċ-ċifri tan-net collectable tal-GPD u nista’ ngħidilkom li ċ-ċifra fl-2017 kienet ta’ €33.1 miljun, fl-2017 kienet ta’ €33.145 miljun, fl-2016 kienet ta’ €32.1 miljun u fl-2015 kienet ta’ €28.375 miljun. Jiġifieri din il-qabża ma nafx minn fejn ġejja. 

IĊ-CHAIRPERSON: Jien qed ngħid x’hemm fir-Rapport tal-Awditur.

IS-SUR ALFRED CAMILLERI:  Jien nissuġġerixxi li niċċekkjaw l-affarijiet. 

IĊ-CHAIRPERSON: Dan il-Kumitat ma jippretendix risposta għal kull mistoqsija li ssir b’mod immedjat, però jien qed nirriferi għar-Rapport tal-Awditur mhux qed nivvinta ċ-ċifri jien. 

IS-SUR CHRISTOPHER CUTAJAR: Biss jista’ ikun li ċ-ċifri li hemm f’paġna 194 tar-rapport qed jirriferu għall-mod kif inhuma aged l-arrears. Ir-Rapport tal-Awditur qed jistabbilixxi li outstanding for less than one year kien hemm €11-il miljun, outstanding għal perjodu...

IĊ-CHAIRPERSON: Jiġifieri jfisser li fl-aħħar sena kien hemm €11-il miljun li kellhom jinġabru u ma nġabrux.  Hux hekk?

IS-SUR CHRISTOPHER CUTAJAR: Hekk tfisser.

IĊ-CHAIRPERSON: Jiġifieri fl-2017 kien hemm €11-il miljun...

ONOR. CLAYTON BARTOLO: Imma bir-rispett kollu mhijiex qed tagħmel sens. 

IĊ-CHAIRPERSON:  Jien għalhekk qed nistaqsi!

ONOR. CLAYTON BARTOLO:  Il-Permanent Secretary qalilna li fl-2017 kellna €33.1 miljun u fl-2016 kellna €32.1 miljun. Jiġifieri ż-żieda hija ta’ ftit aktar minn €1 miljun.

IĊ-CHAIRPERSON: Le, mhux biex nikkoreġik....

IS-SUR ALFRED CAMILLERI: Mr Chairman, jekk tippermettili, jien qabbadt lis-Sur Mark Borg jiġborli ftit ċifri u għamilt daqsxejn ta’ spreadsheet bl-analiżi, u forsi ta’ min wieħed jispjegahom ftit.

IĊ-CHAIRPERSON:  Kemm infakkarkom li għaxar minuti oħra se jkollna naġġornaw għar-raġuni li semmejtilkom fil-bidu tal-laqgħa.  

Nitlob lis-Sur Borg sabiex jersaq fuq il-Mejda.

Is-Sur Mark Borg, Direttur Ġenerali fil-Ministeru għall-Finanzi, ħa postu madwar il-Mejda.

IĊ-CHAIRPERSON:  L-Awditur, fir-rapport tiegħu qed jikkwota dawn iċ-ċifri. Hemm qbil ma’ dak li qed jgħid l-Awditur? Jew hemm xi kjarifika li trid issir? 

IS-SUR CHARLES DEGUARA: Aħna nkunu kkwotajna lid-dipartiment stess. Issa d-dipartiment qed jgħidu li se jerġgħu jiċċekkjaw iċ-ċifri.

IS-SUR MARK BORG (Direttur Ġenerali fil-Ministeru għall-Finanzi): Iċ-ċifri li beda bihom il-Permanent Secretary huma meħudin kollha minn rapporti varji tal-Awditur għas-snin preċedenti, jiġifieri ċ-ċifri jaqblu. Jien naħseb li dak li qed tintalab spjega dwaru huwa l-mod kif inqassmu, pereżempju, it-€33.1 miljun għall-2017, allura less than one year, mill-2013 sal-2016... Naħseb li trid tingħata spjega mill-Awditur għalfejn kienu mqassmin dawk iċ-ċifri. 

ONOR. CLAYTON BARTOLO:  F’paġna 208 tar-rapport qed jingħad li l-GPD ġabret €9 miljun tas-snin ta’ qabel, imbagħad qegħdin ngħidu li mill-2017 ħalliet €11 miljun arretrati. Jew hawn xi ħaġa mhux qegħdin nifhmuha, jew inkella.... 

IĊ-CHAIRPERSON: Wasalna f’punt tad-diskussjoni li naħseb inutli nippruvaw nispjegawha llum. Li se nipproponi hu li din il-laqgħa tiġi aġġornata u jekk il-Kumitat ikun irid iktar kjarifiċi, tikkomunika magħkom is-Segretarja tal-Kumitat.

Nirringrazzja lil kull min ħa sehem f’din il-laqgħa tal-lum u naġġorna l-laqgħa għal data li tiġi komunikata aktar tard.

Fl-4:14 p.m. il-Kumitat aġġorna.
